
Qitirmiut
•Arraagumi silaup ajjigiinginninginni sikusimaqattarninga
•Ukiuqtaqtuup imangitaa qaangit anginiqsaujuq
•Kuunginga itijuq
•Ujarallaajuq ikkattuni uangnangani, 
 pingannangani, amma kanangnangani 

Ualiniq-Amansan
•Arraagumi silaup ajjigiinginninginni 
 sikusimaqattarninga
•Ukiuqtaqtuup Tariurruangata imangit 
 anginiqsaujuq
•Kuunginga itijuq
•Ujarallaajuq ikkattuni uangnangani 
 amma kanangnangani

Quttiktuq
•Sikutuqaunniqsaq anginiqsaujuq
•Ukiuqtaqtuup Tariurruangata
 imangit anginiqsaujuq
•Kuungninga ikkattuq
•Ujarallaajuq ikkattuni nigiani
 amma kanangnangani

Sullualuk-Sikusiilak
•Arraagumi silaup ajjigiinginninginni 
 sikusimaqattarninga
•Ukiuqtaqtuup imangitaa qaangit anginiqsaujuq
•Kuunginga itijuq
•Ujarallaajuq ikkattuni uangnakpasiani

Qikiqtaaluk-Laapatua
•Arraagumi silaup ajjigiinginninginni sikusimaqattarninga
•Ukiuqtaqtuup imangitaa qaangit anginiqsaujuq
•Kuungninga ikkattuq
•Ujarallaajuq ikkattuni uangnangani, 
 pingannangani, amma nigiani

Mappiqtugaq Saangajuq: Aukpallianiku imaq piqalugaup tunnganingani 
aajurarlu tariurjuarmi upirngaksaakkut, Qikiqtaaluk, Nunavut. 
(ajjinnguaq: Louise Murray)

TARIURJUALIRINIQ
 – Iqqangata 

Qanuilinganinga

 – Tariurjuaq 
Nakinngaarningit 
amma Qaangata 
Ingirraninga

 – Tariup Sikua amma 
Ajjigiinnginningi

 – Uliqattarniit 
tiniqataarniillu 
Aktuiniqarningillu

 – Anurialuit amma 
Aktuaqarningit

 – “Ukiuqtaqturjuaq” 
taannalu 
“Ukiuqtaqturalaaq”

Tariurmi Nalunaikkutalluatat 
Kanataup Ukiuqtaqtungani

NUATAUSIMAJUT NAKINNGAARNINGIT

– Nalunaikkutat: H. Melling nangminiq tusaumatitsinirmit 2017.

– Nunannguarluatarmut Nuatausimajut: Nunannguaq Kanatami 
1:1M, ESRI, Flanders Tariurmut Pilirivvik, Nunarjuallattaaq.

TARIURJUALIRINIQ 
UKIUQTAQTUMI

Pigianngarninga
Taimailingavuq, kisukuttingit nalunaqsivut qanuilinganirijangat 
taasuma imaup avatingani. Pigiarutigilugu, tariurjuaq tariunguvuq 
imaulluni sijjamiluunnitt uvvaluunniit, piaktuniluunniit, 
tariurmi imaani amma imattiavangmi. Imaup qanuilinganinga 
nunamuungajunnarmijuq tariuq katinningani (tariuq imaq 
imattiavangmuurninga) kuukpasingni uvvaluunniit anurimut 
tittauluti. Imaup avatingani uumajuqarviulisuuq imarmiutarnut 
suurlu tingmiat, iqaluit, qimirluqanngittunut, aqajait, amma 
piruqturalaanut niqiksait uiguliriiktut isuaniittuni. Taimaittut uumajut 
uumanilimaanginni Ukiuqtaqtuup imaup avatinganiituinnarialiit, 
imattiavangmiiliqpagluti tariurmi imaaniiliqpagluti, uvvaluunniit 
nuuqattarluti uangnanganut aujakinningani amma nigianuukkanilirluni 
ukiuliruni. Ukiuqtaqtumi imaup avatinga pimmariuqataujuq 
Inuit silarjuanganut, niqiksaqaqtitsinirmut unuqtunit uumajunit 
tariurmiutanit, ingirrasarainnaqtuni imakkut sikukkullu, 
Nunaqaqqaaqsimajullu iliqqusinganut inuusinganullu. Uumaniqarviujut 
tariurjuarmi aktuiniqarviujut qanuilingajunit suurlu imaup 
niglasungninga, tariuqquqtuninga, itininga, ingirraninga, uliqattarninga 
tiniqattarningalu, sikuqannginninga, iqqangani qanuilinganinga, 
iqqangani nunanga, asikkanningillu. Tavvaniittut nalungairivuq 
ilanginni aktuiniqaqtunit summallu atuutiqarmangaat Ukiuqtaqtumi. 

Uumajuqarviujut pimmariuningit
Ukiuqtaqtumi imaup avatinga tukiliuqtaujunnaqtuq imaulluti 

aktuqtausuut sikuqarninganut, ukiup ilangani uvvaluunniit 
arragulimaamut. Sikusimajuq tisijurjuaq imaup qaangani 
aktuiniqarunnaqtuq ungataanut uumajulirinirmut amma silamut 
Ukiuqtaqtumi. Puijiit sikukkuurialiit aniqtirinirmut. Aqajait 
ilangit unuqsisuut sikuup tuvangani, Ukiuqtaqtumi niqiksanit 
uiguliriiktunit isuaniittuliuqtiujut. Inuit atuqattaqtut sikumi 
ingirranirmut angunasunnirmullu, qaujimajaujutuqarni atuqtuti 
attarnajjaiqsimanirmut nattiqsiunirmut asinginnillu uumajunit. 
Siku tarraliurniqsausuuq siqinirmit imaup saniani, ikajuutaulluni 
ukiuqtarturmiittut iningit niglasunniqsautitaulluti asuilaak 
naammaktitsijjuumijuq Nunarjuap silangani. Ukiukkut 
sikusimannginniqsauqattaliqtillugu, Kanataup Quttiktunga 
niriugijauvuq kingulliqpami takujauqattalaaliqtuq tauvani.

Kanataup Ukiuqtaqtungani imaup avatingani ajjigiinngittuq aviktuqsimajuni, amma nunaliit ajjigiinnginningit 
pimmariugijaujut. Tariup imanga isiqpalliajuq, taikuuna, anivalliajullut Kanataup Ukiuqtaqtungani ajjigiinngittuni 
qanuijjutauvuq uumajunut. Kuuktut imattiavami ilasijuq, ilanginnillu uunarnirmit, tariurnut kuugvigijanginnut, 
uumajuqarviulluni arraagup iluani silaup asijjiqtarrninganut. Iqaluit ilangit puijiillu ilangit uumattiasuut 
taakkuninga katiqsuqsimajunit imani, asingilli uumajuralaat akturiaqanngittangit uumaniaruti. Asingit 
suurlu sikusimaninga amma tariurjuap angininga piviqaqtitsisuuq nalunairinirmit tallimanit tariurjuarmi 
pimmariujuni Kanataup imaangata Ukiuqtaqtungai, taimaak saqqijaarma taasuma mappiqtugami.

Amigarijaujut maannaujuq qaujimajaujunit
Tavvani aviksimajumi nalunaiqsimangmat, qaujimaniqaqtugut tariurjualirinirmit Kanataup Ukiuqtaqtungani, 

kisianittauq ilangasuli qaujijaujarialik amma tukisiumajauluni. Atausiq aksururutaujuq upagutittiarunnannginnirmi 
inigijamik. Asinga maannaujuq avatiliriniup asijjiqpallianinga, kigliqaqtitsituinnarialik aturunnarnirmit 
qaujimajaujutuqarnik maannamut sivuniksamillu. Aktuiniqaqataujut nunalu amma uliqattarningit tiniqattarningillu, 
ingirratitaujut taqqirmut siqinirmullu, kisiani tamakkua asijjiqtaqtut, suurlu aujakkut sikusimaqattarninga 
amma kuuqattarninga, aktuisuuq tariup imangata uunarningani ilaurutiksanginnillu. Taanna nunannguaq 
ajjinnguami atuinnautitsijuq, kisiani tariurjuarmi nauttiqsurnirmit amma qaujisariallanirmit pimmariuvuq 
titiqsinirmit asijjiqpalliajut qanuq aktuiniqarmangaat tariurmit uumajunit takkuningalu atuqpaktunit.

Isumagijauqasiujjaujut  
qanuilinganinginnut makuangujut

Tariup aulataujuq amisunut mikijuutinut angijuutinullu. 
Taassumunga nunannguamut, niruaqsimajugut 
saqqiinirmit aktuiniqarniqpaangujunit ilanginnullu 
turangaqasiutittiaqtuni nuatausimajunit. Tamakkua ilaqaqtut 
iqqangata qanuittuuningani, aaqqiksuivut tariurjuarmi angijumi 
itininganillu; siku, nalunaikkutauvuq Ukiuqtaqtuup tariungita 
imanginnut; tariup imangit nakinngaarningit, nalunairivuq 
ilaurutiksaqarningani amma kisuqarningani; qaangita ingirraningit, 
aktuinili qanuq imaq, siku, amma imarmiutat nuugunnangittut 
imminik aulasuungummangaat; ulinniit tininniillu, ininginni ilanginni 
aulajunnautiusuuq; amma silarujuuqattarninga, aulajunnautilluataq 
ingirraniusuuq tariurjuap ingirraninganut, sikuup aulaninganut, amma 
katiqsunirmut. Isumaqasiutingmijavut qanuq nunalingni aviksimajunillu 
qanuinniit qanuijjutausuungummangaat mikijumi tautulluni.

Uqalimaakkanninirmut, takulugu mappiqtugaq 106.

Mappiqtugaq Saangajuq: Tasiujaq ikkattuq Inuvialuit 
Nunangangata sijjaqpasingani. (ajjinnguaq: Jennie Knopp)

amma Qaangata 
Ingirraninga

 – Tariup Sikua amma 
Ajjigiinnginningi

 – Uliqattarniit 
tiniqataarniillu 
Aktuiniqarningillu

Ujarallaalluataqtut Itiniliit (miita)

NUNAUP QANUILINGANINGA IQQANGANI NUATAUSIMAJUT 
NAKINNGAARNINGIT

– Imaup Itininga Uukturaqtauninga: GEBCO_2014 Naasautini, 
sanasimaninga 20150318, Uvanngaaqtuq: www.gebco.net.

– Nunannguarluatarmut Nuatausimajut: Nunannguaq 
Kanatami 1:1M, ESRI, Flanders Tariurmut Pilirivvik, 
Nunarjuallattaaq.

ILUTUNILLUATAT KANATAUP UKIUQTAQTUNGANI 
NUATAUSIMAJUT NAKINNGAARNINGIT

– Ilutuniit: H. Melling nangminiq tusaumatitsinirmit 2017.

– Imaup Itininga Uukturaqtauninga: GEBCO_2014 Naasautini, 
sanasimaninga 20150318, Uvanngaaqtuq: www.gebco.net.

– Nunannguarluatarmut Nuatausimajut: Nunannguaq 
Kanatami 1:1M, ESRI, Flanders Tariurmut Pilirivvik, 
Nunarjuallattaaq.

Ilutunilluatat Kanataup 
Ukiuqtaqtungani

Iqqangata Qanuilinganinga
IQQANGATA 
QANUILINGANINGA

MARRULLUATAAK TARIURMI IMARMI tangiqquqtuninga 
tangikinningaluunniit: uunarninga amma tariuqarninga. Tariup 
tangiqarniqpaanga namituinnaq tariurjuarmi kiviqattaqtut 
iqqanganut. Taunani, ivujaunikuujut taijausuut ilutunirmit 
nuqqangatittisuut tangiqquqtujunit imarni, amma naqsakkut 
akunninginniisuungulluti. Taimainninganut, aqqsiksimaninga 
kisuqarningalu iqqangani nalunaiqsijuq tariup imanga 
namu ingirrajunnarmangaaq naukkuusuungummangaarlu. 
Qaujimaniqarniq iqqaup qanuilinganingani pimmariuvuq 
tukisiumanirmut tariurjualirinirmit namituinnaq.

Uumajuqarviujut pimmariuningit
Iqqangata qanuilinganinga ingirranirmut aktuiniqarninganut 

tariurjuap imangani, aktuiniqarmijut tariup imangata 
qanuittuuningani amma imarmiutat nuugunnangittut imminik 
uumaninginni namutuinnaq tikiutijunnaqtunut tariurjuarmi. 

Nalunaikkutalluatangait iqqangani taakkuangujut sijjanga, 
imaq itiniqanngttuq; ikkaktummariuningit; qattingniliit, ikkanniujut 
avalusimajut itiniqsamut imarmut; itiniqarvinga, nunaup isulivvingani 
iqqanga taunanirjuangulluni; itinirjuat, itiniqsaujut ikkaniujunit 
uvvaluunniit qattinniujuni; amma ilununiit, imaani nalimuktut 
innaarunni. Majuqaqtiit ikaaqattarmata innaaruit nassanginni, 
itijumiittullu tariurjuap imangit ikaanniqsausuut ikattukkut ilutunikkut.

Kanatami tariuq Ukiuqtaqtunga marruunnik itinirjualik – 
Kanataup Itinirjuanga amma Sannirutiup Imanga – aviksimajuuk 
angijumut, ikkaktumut nunarjuap ilanganut – Kanatami Ukiuqtaqtumi 
Tunngavingani. Nigippasiani, Sannirutiup Imanga aviksimajuq 
pingajugijaujumut itiniqaqtumut – Laapatua Imanga – angijumut 
amma itipaluktumut ilutujumi. Kangiqsualuup Ilua amma Siqinirmiut, 
takujauqasiujjauvanngittut ilaannikkut Kanataup tariunga 
Ukiuqtaqtungani, angijurjuami iniqaqtut Kanatami Ukiuqtaqtumi 
Tunngavingani. Kanataup Ukiuqtaqtungata ilutunituangit 
isumagiguttigut, tukisinaqpuq Kanatami Ukiuqtaqtumi Tunngavinga 
nalunaqtualuuningani. Sirmiqalauqsimajutuqanga taimainninganut 
qikiqtaqauqtuq amma ilutuniit. Ujjirnarniqpaat iqqangani 
taakkuangujut ilutuniit uangnakpasingani kiglingani Kanatami 
Ukiuqtaqtumi Tunngavingani tariurmi saqqinnikuulluni puqtusilluni 
300-nik 400-nut miitanut tariup qaanganut ilutuniillu qitippasingani 
quttiniqsammarilli, 15-nik 220-nut miitanut tariup qaangani.

Isumaaluutaurjuaqtut
Asijjirniujut iqqangani Kanataup tariungani Ukiuqtaqtumi taimaipattut nunalirinirmut piliriniujunit sukkaittumi 

aulaniqaqtuni inungnut maliktauvaktuni. Pilluatarijaujuq sukkaittumi iqqanga tappaungaqpallianinga angijuutialuit 
sikuit auttillugit qanilaangulauqtumi nunarjualimaa sikusimalauqsimatillugu. Tappaungavallianinga imarmi 
ikkaniqsauliqtitsisuuq tariulu ikkaniqsauliqtuni 1 miitami arraaguit 100 anigujaraangat ininginni ilanginni. 

Amigarijaujut maannaujuq qaujimajaujunit
Iqqangani qaujisaqtaunikuit amigarmijut angijuutini Kanataup 

tariungani Ukiuqtaqtumi. Taimaillarittuq ungasittuni sikusimajuni 
ukiuqtaqtumi inini sijjaqpasingnillu – sijjaqauqtummaringni, 
piaktuni, tasiujarni, kangiqtukutaat – inungnut pimmariugijaujut 
tariurminngaaqtuni uumanasukpaktunut. Qaujimajaqattiannginniq 
iqqangani nuqqangatitsijuq qaujinasuaqtiit tukisiumaninginni 
aulanirijangani amma aktuqtausarainingani Kanataup Ukiuqtaqtungata 
imaani uumaniqaqtut najugarminit attuaqatigiinninginni. 
Tariuliriniq attuqtaujummariummijuq iqqanganiittuni qimmakuni, 
kisiani tukisiumaniqaluanngittut Ukiuqtaqtumi qimmakuni.

Mappiqtugaq Saangajuq: Guriniul Sirmik, Qikiqtaaluk. 
(ajjinnguaq: David Henry)

TARIURJUALIRINIQ
 – Iqqangata 

Qanuilinganinga

 Tariurjuaq 
Nakinngaarningit 
amma Qaangata 
Ingirraninga

 – Tariup Sikua amma 
Ajjigiinnginningi

 – Uliqattarniit 
tiniqataarniillu 
Aktuiniqarningillu

 – Anurialuit amma 
Aktuaqarningit

 – “Ukiuqtaqturjuaq” 
taannalu 
“Ukiuqtaqturalaaq”

Akunniqsuqtuq Ingirraniq Tariurjuap Qaangani

Qarjunnguat nunannguamiittut takuksautittijut 
imaq qaanganiittuq ingirranirijanga kisiani, 
nalunaiqsingittuq ingirraniujuup sukkalininga 
uvvaluunniit imaqquqtuninga. Qaangani ingirraningit 
ajjigiiqattanngituinnarialiit qangatuinnakkut, taakua 
nalauttaaqtut akunialuk akunniqsuqtuni qaanganiittut 
ingirraninginni. Ataaniinniqsat ajjigiinngituinnarialiit 
aulaninginni, tamaani takuksautitaunngittut. 

NUATAUSIMAJUT NAKINNGAARNINGIT

– Akunniqsuqtuq Qaangata Ingirraninga: Aaqqigiaqtausimajuq Avatilirinirmut amma Silaup Asijjiqpallianinganut Kanatami 2015. 
Ukiuqtaqtumi akunniqsuqtuq imaup ingirraningit. Uvanngaaqtuq: https://www.canada.ca/en/environment-climate-change/
services/ice-forecasts-observations/latest-conditions/climatology/arctic-average-water-currents.html ; H. Melling, nangminiq 
tusaumatitsinirmit 2017.

– Nunannguarluatarmut Nuatausimajut: Nunannguaq Kanatami 1:1M, ESRI, Nunarjuallattaaq.

Iniit Pasivik Imangani Pitaqaqtut Iniit Atlaantik Imangani Pitaqaqtut

Iniit Ukiuqtaqtuq Imangani Pitaqaqtut

INIIT PASIVIK, ATLAANTIK AMMA 
UKIUQTAQTUQ IMANGANI PITAQAQTUT 
NUATAUSIMAJUT NAKINNGAARNINGIT

– Tariup imanga Ungasinninga: H. Melling 
nangminiq tusaumatitsinirmit, 2017, 
tunngaviliik itiniit qaujisaqtauningit 
atuqtuti GEBCO_2014 Naasautini, 
sanasimaninga 20150318, www.gebco.net.

– Nunannguarluatarmut Nuatausimajut: 
Nunannguaq Kanatami 1:1M, ESRI, 
Nunarjuallattaaq.

TARIURJUAQ NAKINNGA ARNINGIT 
AMMA QA ANGATA INGIRR ANINGA

PINGASUNIT IMAQTAQAQTUQ taikani Kanataup Ukiuqtaqtungata tariunginni: (1) imattiavak 
qaniqtauniku, silalungmu, uvvaluunniit kuungninngaaqtuq; (2) tariup imanga Uanganangani 
Pasivik Tariurjuangani; (3) tariup imanga Uanganangani Atlaantik Tariurjuangani. Taakua imangit 
nalungaiqtaujunnaqtut tariuquqtuninginni, uunarninginni, amma uumatsiarinnaqtuqaqtiginingani, 
pimmariujuinnait aulanirmut imaani uumaniqaqtut najugarminit attuaqatigiinninginni. Inigijaujuni 
pingasut pitaqaqtillugit, suurlu Kanataup Ukiuqtaqtungata tariunginni, imattiavak qaanganiisuuq, 
Atlaantik imanga itiniqsamiisuuq, amma Pasivik imanga akunninganiisuungulluni.

Taakua imangit namiinningit itiningit Ukiuqtaqtumi tunngaviliit qanuittuuninga pitaqarmangaaq. 
Kanataup Ukiuqtaqtungani, imangita itiningit ajjigiinngittut tariukittumi (0 pusantimi 2.8 pusantimut) 
qaangani, uungajungninga (0 °C-mit 10 °C-mut) aujakkut amma niglasungninga (-1.8 °C-mit 0 °C-mut) 
ukiukkut; ijjujumi tariuqquqtujumi (tariuqarninga) uunajungniqsaq (-0.5 °C) qaangani (Pasivik 
Aujakkut Imanga) amma niglinarniqsaq (1.5 °C) amma uumatsiarinnaqtuqaqtuq taunanikkanniq 
(Pasivik Ukiukkut Imanga); amma kajusiinnaqtumi ijjulluni, uunajuktumi (0.3 °C-mit 1 °C-mut) ilupiarmi 
tariuqquqtujumi (3.4 pusantimi 3.5 pusantimut) uumatsiarinnaqtuqanngittumi (Atlaantik Imanga).

Ingirraniqtalik pingannangani kanangnanganut Kanataup Ukiuqtaqtungata qikiqtangitigut, 
Ukiuqtaqtumi amma Pasivik imangit ingirratillugit kanangnanganut Atlaantikmut, pijjutigillugu Pasivik 
tariungata itiniqsauninga. Pingannangani, anuriup ingirraninga aulaniqattiaqtitsisuuq Ualiniup Ingirraningani, 
aulajjaisuuq imarmi sikumillu siqinngujaqtitu Ualinirmiut Tariungani, sikuit tuluqpaktuti pingannanganiittuup 
qikiqtanginni tariurmiittunit uangnangani amma uniaqtaulluti pingannaqpasingmut nigiani. Ukiuqtaqtuup 
amma Pasivik imanginni ingirravalliajut tauvunga Kanatami Ukiuqtaqtumi Tunngavingani tamaani 
ingirravaktuq nirukittukkut kangiqsuralaakkut qikiqtait akunningagut isisuungulluni Sannirutiup Imanganni 
taikuuna Simit, Juuns, amma Tallurutiup Imanga, uvvaluunniit isisuuq Kangiqsualuup Iluagu taikuuna 
Amittuup Tariungagut. Sannirutiup Imanganni, taimaingmijuuq namilimaaq taikani Kanatami Ukiuqtaqtumi 
Tunngavingani, sijjaqpasingmiittut ingirraniit aulavaktut illuagungaaq akilliriiktuni. Uangnanganut 
ingirrajuq Pingannangani Akukittuup Ingirraninga tikisuuq Ukiuqtaqtuup Tariurjuanganut amma Pasivik 
imanginnut taikuuna Simit, Juuns, amma Tallurutiup Imanga. Katillugit ingirraningit sangusuuq nigianut 
Qikiqtaaluup kanangnangata sijjaqpasiagut Qikiqtaaluk Ingirraniulluni. Ingirraniit Kangiqsualuup Iluani 
kaivaqattaqtut siqinngujaup illuagut, imarmi aniatitsilluni taikuuna Sullualummi Laapatua Tariunganut. 

Uumajuqarviujut pimmariuningit
Imarmiutait piruqtut attatiqanngittut (atausirmi ijaruvaujaliit imaani piruqsiat) piruqpaktut sikuup 

ataani imaup qaangani siqinniqattaliqtillugu Ukiuqtaqtumi upirngaksaakkut, kisiani sukkalijumi atuqpaktut 
uumatsiarinnaqtuni atuinnaujuni. Pirukkanniqtut aujakkut ukiaksaakkullu nutaani uumatsiarinnaqtutaarialiit 
imaup qaapaanga (imaq siqinnirviusuuq) taikannga Pasivik Imangani ataaniittumi. Taimagunnaqtuq 
angijuutini inini anurirjuarmut, ikkaktuni nirukittuni kangiqsuarjungni ulinniuvaktumut tininniuvaktumullu, 
sivitujumillu iqqanginni imaq tappaunga ingirratillugu anurialungmut nakituinnaq saqitillugu.

Ujarallaajut iqqangani nuqqangatittijut imaup ingirraningani itiniqpaanginni. Imaq qanuittuuninga 
ingirrajunnarma kisiani asianut aqqutilimaanga itiniqaruni ikkaniqpaangani imaup qanuittuuninganut. Suuqaimma 
uumatsiarinnaqtuqarninga Pasivik imanga, inigijat taimaittuqaqtut isumagijaujuugaluat. Ilutuniit ikkaniqsautillugit 
Pasivik Imangani imaqtumi, tariungit ilutuniit tunuani uumatsiarinnaqtumi imaqtalauqsimanngituinnarialiit, 
taimappuq Qitirmiut Tariungani (Kurunaisan Imanga, Tiis Imanga, Kuin Maat Imanga).

Isumaaluutaurjuaqtut
Qaujimanngiluaqtugut nalauttaanirmut nunarjuap asijjiqpallianinga attuiniqatuinnariaqarmangaaq 

angijuutini imarmi Ukiuqtaqtumi. Tamakkua ilaqaqtut suvuniksami anuriup ingirraninga Ukiuqtaqtumi sikumi 
amma tariurjuarmi ingirratitsijumi; isiqpallianinga/anivallianinga pingasunit ajjigiinngittuni imaqutini amma 
“niruaqtamini” anivalliangirmut; tuqquqsimajut anginingit atuni imaujunut, atuuiniqasuuq itininginni asuilaak 
attuiniliit ilutujuni ingirraninginni tunngaviujukkut; sikuqarningalu, attuiniqasuuq imait katiqattarninginni, asingillu. 

Mappiqtugaq Saangajuq: Arraaguup ilangani tariup sikua 
Inuvialuit Nunaqarvingani. (ajjinnguaq: Jennie Knopp) 

Inigijaujut Sarvaktalik amma  
Aajurat Kanataup Ukiuqtaqtungani

NUATAUSIMAJUT NAKINNGAARNINGIT

– Sarvait amma Aajurat: Aaqqigiaqtausimajuq taakkununga Melling amma Camack, 2017, 
tunngaviqaqtuti nunannguani tavvannga: Hannah, Charles G., et al. 2009. “Polynyas 
and Tidal Currents in the Canadian Arctic Archipelago.” Arctic 62(1): 83-95; Meltofte H. 
(titiraqti) 2013. “Arctic Biodiversity Assessment. Status and trends in Arctic biodiversity. 
Conservation of Arctic Flora and Fauna”, Akureyri.; Barber, D.G. amma Massom, R.A. 
2007. “The Role of Sea Ice in Arctic and Antarctic Polynyas.” Taikani Smith, W. amma 
Barber, D. (titiraqtiik). “Polynyas: Windows to the World.” Elsevier Tariurjualirinirmut 
Ilanga: Natulaanni; Melling amma Camack 2017, nangminiq tusaumatitsinirmit.

– Nunannguarluatarmut Nuatausimajut: Nunannguaq Kanatami 1:1M, ESRI, Flanders 
Tariurmut Pilirivvik, Nunarjuallattaaq.

TARIUP SIKUA AMMA 
AJJIGIINNGINNINGI

SIKUSIMARJUARNINGA ukiup ilangani nalunaikkutauvuq 
Kanataup Ukiuqtaqtungata tariunginni. Sikuppallialisuuq tariuq 
quappalliatillugu ukiukkut niglasuktillugu. Kanataup quttiktungani 
Ukiuqtaqtumi tuvaqquqtusuuq 2 miitat unganaanut Sitipiri amma Juuni 
akunningani. Siku tuluqattaqtuq sigjanut uvvaluunniit sikunut asianut 
surattirunnaqtut, asuilaak katiqattaqtut qaujimajaujut ivujaunikuulluti. 
Ivujaunikuit ijjutigijunnaqutut 10 miitani ukiulisaaqtilluguluunniit amma 
30 miitanut tikiutijunnaqtut ukiup isuani. Sijjaqpasikkut, siku ijjujualuk 
amma sanngijualuk anurimut amma ingirranirmut aulagunniirunnaqtut 
sikuqataulirluti. Kangiqsuarjuit qikiqtaniittut Kanatami Ukiuqtaqtumi 
Tunngavingani ajjiunngitut siuqattaqtutiglu ukiutamaat. Uqausirilugu, 
siku ingirrainnaqtut nigiqpasingmuusuut Ukiuqtaqtuup ilangani 
tauvani Kanatami Ukiuqtaqtumi Tunngavingani amma nigiqpasinganut 
Atlaantik ilangani. Kangiqsualuup Iluani, siku ingirrasuuq siqinngujaup 
illuagut ilangit anivalliasuut Sullualukkut, taikuunaattauq siku 
isiqattarmijut. Siku auqattangittuq aujakkut ijjujualuulisuuq ukiukkut 
amma qaujimajaulluni ukiunut unuqtunut sikuuniraqtausuuq. 
Ukiuqtaqtuup ukiunut unuqtunut sikungit Kanataup imaqutinginniitut.

Uumajuqarviujut pimmariuningit
Siku attuannilimmariuluk kisulimaattiani Ukiuqtaqtuup 

imangani uumaniqaqtut najugarminit attuaqatigiinninginni. 
Uumajuqarviujuq – qupirruarjungnut, imarmiutait piruqtut 
attatiqanngittut, qupirruarjuit imarmiutait, iqaluit, nattiit, aiviit, 
tingmiat, qilalugat, tiriganiat, nanuit, Inunnullu. Pitaqarninga 
nuqqangatitsijuq siqinirviunirmit uumatitsinirmut tariurjuap imanganut. 
Ingirratillugu, ataa maniraunginninga ikajusuuq uumatsiarnaqtunit 
qaanganuuqqaqtaulluti qaapaangani itiniqsami tariurjuarmi. Kisianili, 
auppalliajuq siku aujakkut nuqqangatitsisuuq katiqsurninginni 
qiniqtuliurnikkut imaup qaangani. Sikuup tisininga ikajusuuq 
uumajuni pisuqattaqtuni (nanuit, tiriganiat) amma tariurmiutani 
tingmiani, kisiani atauttikkut atuinnautitsijuq imarminngaaqtuni 
nirijaksani. Pitaqarninga sapujjisuuq puijini nirijaunasuktillugi kisiani 
ungasiktumiititaungmijut aniqtirigiaqarnirmut. Anuraaqtillugu ukiukkut 
upirngaksaakkullu, sarvait uvvaluunniit aajurat sikuup kiglingani 
saqqisuut. Taakkua saattumi sikusimajut uvvaluunniit sikusimanngitut 
uumattiarinnaqtut imarmiutat nuugunnangittut imminik 
upirngaksaalisaaqtillugu amma uumaniqarviulluni tariurmiittarialingnut 
amma aniqtirijarialingnut uumanasuarnirmut.

Isumaaluutaurjuaqtut
Tariup sikunga aulaniqammarimma Ukiuqtaqtuup imaani 

uumaniqaqtut najugarminit attuaqatigiinninginni, attarnanngilaq 
uqarianga taakkua uumaniqaqtut najugarminit attuaqatigiinninginni 
aksualuk asijjirniaqtut qaujisaqtausimajukkut amma niriugijaujuni asijjirniulaaqtuni sikuup qanuittuunninganut. 
Kisianili, asijjiqpalliajummarialuit uumaniqaqtut najugarminit attuaqatigiinninginni ajurnaqtut qaujinasullugit, amma 
qarasaujakkut qaujisaqtaujut tariurjuarmi/uumaniqarviujuni atuqtauvaktut aaqqiksuqtauvalliatuinnarmata.

Amigarijaujut maannaujuq qaujimajaujunit
Tammaqsimanngittut nalauttaaqtausimajut sikuup 

qanuittuuninginnut tammaqsimanngittuni qaujisaqtaujarialiit 
ukiurasaalungnut. Atuqtauvagiiqtut sikumi nauttiqsurnirmut 
piliriangujut kajusititaujarialiit kusugasungnirmut. Qaujimaniqarniq 
sikumu turaangajut qanuinniujut imaani uumaniqaqtut najugarminit 
attuaqatigiinninginni ungasiktummarialuk qanuinniujuni 
sikutuinnarmi. Pijjutiksaqtalimmarialuk pigiaqtitsinirmit parnautimi 
akuniujukkut nauttiqsurnirmit pilluatarni uumaniqaqtut najugarminit 
attuaqatigiinninginni ilulinginni Kanataup imangani Ukiuqtaqtumi.

Sarvait matuingajut sikumi 
uvvaluunniit ajjigiinngittuni 
aajurarni. Aajuraqtaqasuuq 
mappingajumi imaqtaqaqtillugu 
uvvaluunniit saatumi 
sikutaqaqtillugu nunamu 
tunngasumi sikumi amma 
ingirrajumi iluittumi sikumi.

Tariup Ilanga Sikusimajuq: Sitipiri 17 (Qulaani)
Ullunga mikinniqpaami arraagutamaat Ukiuqtaqtumi sikunga tamaaniisuuq Sitipiriup qitiani kisiani mikinniqpaanga 
ajjigiivangittut arraagutamaat. 

Tariup Ilanga Sikusimajuq: Maajji 5 (Taliqpi)
Ullunga anginiqppami Ukiuqtaqtumi sikuqarninga tamaaniisuuq Maajjiup isuani, kisiani asijjurunnaqtuq arraagutamaat. 
Qakuqtat nalunaiqsijut sikuni aulajjagunnanngittuni ukiulimaapaluk. Asingit sikuujut aulajjasuungulluti.

Tariup Ilanga Sikusimajuq Arraagulimaap Ungataanuungajuq: Maajji 5 (Mappiqtugaq Saangajuq, Qulaani)
Sikuit ilangit auqattangittut aujakkut arraagugasangnullu. Taakua sikuit ingirrarutausuut uumajunut ilanginnut ukiukkut kisiani 
ulurianaqtummarialuit umiarjuarnut Ukiuqtaqtukkuuqtunut suuqaimma tisiniqsaumma sikulisaarnikunni. 

Qaujimajauli: Akunniqsuqtuq aujakkut sikuup mikinniqpaanga akunninganiittuq attiniqpaami, arraagutamaat atiniqpaami 
sikusimaninga anginiqsautillugu avvalluangani arraanini amma mikinniqsaulluni avvalluakkanningani. 

Tariup Ilanga 
Sikusimajuq: Sitipiri 17
30-ukiunut Kanataup Sikungani 
Pilirijut Tariup Sikungani 
Silaliriniq 1981-2010

Tariup Ilanga 
Sikusimajuq: Maajji 5
30-ukiunut Kanataup Sikungani 
Pilirijut Tariup Sikungani 
Silaliriniq 1981-2010

Tariup Ilanga Sikusimajuq Arraagulimaap 
Ungataanuungajuq: Maajji 5

30-ukiunut Kanataup Sikungani  
Pilirijut Tariup Sikungani  

Silaliriniq 1981-2010

SIKUMU NUATAUSIMAJUT NAKINNGAARNINGIT

– Siku: Kanatami Sikulirijikkut (CIS). 2011. Silami malittuq Sikuup 
Nunannguanga (1981-2010). http://iceweb1.cis.ec.gc.ca/30Atlas/

– Nunannguarluatarmut Nuatausimajut: Nunannguaq Kanatami 1:1M, ESRI, 
Flanders Tariurmut Pilirivvik, Nunarjuallattaaq.

Akunniqsuqtuq Ullunga Tariuq Sikusimajunniiqtillugu Upirngaakkut uvvaluunniit Aujakkut (Qulaani)
Sikuqarunniirninga upirngaksaakkut aujakkullu pimmariuvuq tariurmiutanut tingmianut amma angijuutinut puijinut taakkua 
uumajut sikuikismajumi nirigiaqarmata uvvaluunniit aniqtirijariaqarmata.

Ullunga Tariuq Sikusimaliqtillugu Ukiaksaakkut (Taliqpiani)
Tariuq sikuvallialiqtillugu attiniqpaami sikuqaqtillugu Sitipirimi, inigijat upagaksaujut angijuutinut puijinut mikinniqsaulisuut amma 
tariurjuaq siqinnirviunnginniqsaulisuuq.

Ullunga Nunamu Tunngajuq Siku Surattiliqtillugu Aulajjavallialiqtillugulu (Mappiqtugaq Saangajuq, Qulaani) 
Surattiqattarninga amma aulajjarninga sikuup upirngaksaakkut mappiqsikkannisuuq imani upagaksaulaunngittuni uumajunut 
ilanginnut ukiup taqqinginni. Asiagungaaq, piviqaqtittinginniqsaujuq sikukkut ingirranirmut amma angijuutini sikuni aniatitsisuuq 
Ukiuqtaqtumi usikattarnirmut.

Qaujimajauli: Ulluqutingit taakua qanuinniujunut ungavariaqsiamjuq akunningani avvalluangani ukiulimaani atuqsimajuni amma 
kinguvariaksijuq avvakkanningani.

Akunniqsuqtuq Ullunga 
Tariuq Sikusimajunniiqtillugu 
Upirngaakkut uvvaluunniit Aujakkut
30-ukiunut Kanataup Sikungani Pilirijut 
Tariup Sikungani Silaliriniq 1981-2010

Akunniqsuqtuq Ullunga 
Tariuq Sikusimaliqtillugu 
Ukiaksaakkut
30-ukiunut Kanataup Sikungani Pilirijut 
Tariup Sikungani Silaliriniq 1981-2010

Akunniqsuqtuq Ullunga Nunamu 
Tunngajuq Siku Surattirninga 

Ingirravallianingalu
30-ukiunut Kanataup  

Sikungani Pilirijut Tariup  
Sikungani Silaliriniq 1981-2010

SIKUMU NUATAUSIMAJUT NAKINNGAARNINGIT

– Siku: Kanatami Sikulirijikkut (CIS). 2011. Silami malittuq Sikuup 
Nunannguanga (1981-2010). http://iceweb1.cis.ec.gc.ca/30Atlas/

– Nunannguarluatarmut Nuatausimajut: Nunannguaq Kanatami 1:1M, 
ESRI, Flanders Tariurmut Pilirivvik, Nunarjuallattaaq.

Aulajunnautit Uliqattarniup 
Tiniqattarniullu Ingirraningani, 

Taimaipaluktuq Taqqilimaap 
Aulaningani

NUATAUSIMAJUT NAKINNGAARNINGIT

– Uliqattarninga Tiniqattarningalu 
Ungasingninga: Taikanngaaqtuq 
Qarasaujakkut Uliqattarniit Tiniqattarniillu 
Nalauttaaqtausimaningit Uuttuuti (v0.7.1). 

– Nunannguarluatarmut Nuatausimajut: 
Nunannguaq Kanatami 1:1M, ESRI, Flanders 
Tariurmut Pilirivvik, Nunarjuallattaaq.

Tariup Itininga Asijjirninga 
Suunguniqsami Ulluq 

Avvangani Uliqattarninganut 
Tiniqattarninganullu

Tariup Itininga Asijjirninga 
Suunguniqsami Ullutamaat 

Uliqattarninganut 
Tiniqattarninganullu

NUATAUSIMAJUT NAKINNGAARNINGIT

– Taimaipaluktuq Uliqattarniup 
Tiniqattarniullu Ingirraninga Sukkaninga: 
Taikanngaaqtuq Qarasaujakkut 
Uliqattarniit Tiniqattarniillu 
Nalauttaaqtausimaningit Uuttuuti (v0.7.1). 

– Nunannguarluatarmut Nuatausimajut: 
Nunannguaq Kanatami 1:1M, ESRI, Flanders 
Tariurmut Pilirivvik, Nunarjuallattaaq.

NUATAUSIMAJUT NAKINNGAARNINGIT

– Uliqattarninga Tiniqattarningalu 
Ungasingninga: Taikanngaaqtuq 
Qarasaujakkut Uliqattarniit Tiniqattarniillu 
Nalauttaaqtausimaningit Uuttuuti (v0.7.1). 

– Nunannguarluatarmut Nuatausimajut: 
Nunannguaq Kanatami 1:1M, ESRI, Flanders 
Tariurmut Pilirivvik, Nunarjuallattaaq.

ULIQATTARNIIT TINIQATA ARNIILLU 
AKTUINIQARNINGILLU

ULINNIIT TININNIILLU AJJIGIINGINNIUVUT TARIUP ITININGANI asijjiqtaqtut siqinirmut taqqirmullu, 
uqumainniqaqtittijuup nusuqattarninga, amma Nunarjuaq kaivaqattarninganut. Uqumainniqaqtittijuup 
siqinirmi amma taqqirmi nusuqattaqtuq Nunarjuap tariungani tappaunga, qattinniulisuuq 
Nunarjuakkut aulasinnaaqtillugu ataagut. Uliqattaqtillugu tiniqattaqtillugulu, imaup itininga asijjisuuq 
tiniqattaqtuni ulikkanivattunilu. Ingirraniit ungasinniqpaamut tiniqattaqtut uliqattaqtullu ikarranut 12 
uvvaluunniit 24. Asingit, sanngiiniqsani ulinngaliqtittisuut tininngaliqtitsisuullu akuniujukkut – taqqiup 
qitiani, taqqitamaat, taaqqiit pingasuujuqtut aniguraangat, uvvaluunniit taqqiit 12 aniguraangat.

Ajjigiiqattannginningit itiningani amma aaqqiumaningani tariurjuarmi asijjiisuuq qattinniujuni, tamakkua 
tiniqattarningit (ajjigiinnginningit ulitillugu tinitillugulu) ungasinniqsausuuq ininginni ilanginni. Ukiuqtaqtumi, 
asijjirniujut sikusimanirmut ukiukkut aujakkullu asijjiivangmijut uliqattarningani tiniqattarninganilu qangakkullu. 

Uliqattarningata ingirraninga nunarjualimaami uliqattarninganut tiniqattarninganullu 
ingirrajuliuqattaqtuq. Taakkua utiqtaqattaqtut atauttikkut tariup itininga asijjiqtillu taikanissainnaq. 

Uumajuqarviujut pimmariuningit
Ulinniit tininniillu saqqiisuunguvut tiniujjauqattaqtuni nunami, imaani uumajuqarviujuq tariurjuap 

sijjaqpasingani, saqqijaasuuq amma immasuuq tariup asijjiqtarninganut marruiqsuqtuni ullutamaat. 
Tiniujjauqattaqtuq nunaup silinninga pijjutili tiniqattarningani amma iqqangata sivituningani. Nirukittuq sivitujuni 
sijjani amma siliktuq sivitungittuni. 

Uliqattarninga tiniqattarningalu paungariaqtittisuuq amma taunungariaqtittisuuq sikumi sijjamiittuni, 
surattivattuni sikumi iqqanganu attuajumi (sijjami) amma puktalaajumi sikumi (itiniqsami imaani). 
Taakku surattiqsimajut puiviusuut nattirnut amma nirijaksanirutausuut piviqaqtittisuut nanurnut.

Uliqattarningata tiniqattarningatalu ingirraninga iqqangagut sikuullu ataagut uijjaaqtitisuuq 
imaaniittuni katiqsuisuuq uunajunniqsami imarmi amma uumatsiarinnaqtuqaqtuni imaa-
ni itiniqsaminngaaqtumi qaanganut, uumanaqtumi siqinnirviunaqtumi. Tappaunga katippaliaju 
uumatsiarinnaqtuqtalit utiqtiijunnaqtut saqqiikanninirmi qaanganiittuni imaani asujakkut uunaqtunillu 
uumajuqarviujunnaqtut qanigijangani. Tappaunga katippaliangningattauq uunarnirmi saallitittijunnaqtuq 
ukiup sikungani mikijunillu sarvaliurunnaqtuq ukiukkut uumajukkuvittiavaulluti aivirnut nattirnullu amma 
surattisarailluni upirngaksaakkut. Taimagunnarmijuq sikuup ataagut anuraanngikkaluaqtillugu. 

Isumaaluutaurjuaqtut
Uliqattarniit ingirratitaungmata silarjualirinirmut, silamuungittuq uvvaluunniit inungnuungittuq, 

isumaaluutitaqangittuq uliqattarniit tiniqattarniillu asijjiqtanginnut. Kisianili, uumajuqarnirmut 
attuaningit ulinniit taakkunaniippuq sarvaralaani sikumi amma uunaqtuni uumajuqarviujuni; ulinniit 
tininniillu attuaningit asijjiituinnarialik sikuni saattuni (sarvait anginiqsaulirunnaqtut ammaqsaalilutilu) 
uvvaluunniit uunarninga amma uumatsiarinnaqtuqarninga imaani angininga itiningaluunniit 
asijjituinnarialik. Nalunaqtuq nalauttaanasulluni taimaittuit asijjituinnariaqarmangaat. 

Amigarijaujut maannaujuq qaujimajaujunit
Pilluatarijaujuq maannaujuq qaujimajaujunit taannauvuq nalunaijaqsimattiarninga iqqanga, 

piluqtumi itininga amma aaqqiumaninga. Atuqtauvaktut qaujisarnirmut nalungaqtuq amigattillunilu 
imakkut ingirraviksaujukkut amma amigaksijuq uliqattarniit tiniqattarniillu sannginiqpaanginni – 
sijjaqpasingni tasiujarnillu, kangiqsurni, kangiqsukutaani, amma nirukittuni kangiqsuarjukkut.

Mappiqtugaq Saangajuq: Silarujuutillugu, Kuugjuaraaluk, Maanituupa. 
(ajjinnguaq: Tamainni Kanataup Ajjinnguat)

ANURIUP NAKINNGAARNINGA AMMA SUKKALININGA PIQSIQTILLUGU, 
AIRRILI 19-22, 2015

Sanniniqpaat anuriit 
aupaqtut.

Qirnirniit imaujuq 
uvvaluunniit 
sikusimanngitut.

Anuraaqtillugu tariuqpasingmut ullunut tisamanut piqsiqtillugu Airrili 2015-mi (takuksaujuq mappiqtugaup ataani) 
matuiqsilauqsimajuq sarvaalungmi kanangnangani Ualinirmiut Tariungani qangaqtaqtitausimajukkut ajjinguami 
takuksaujuq taissumani (mappiqtugaup qulaani).

Anuriualut Attuaningit Sikusimajumi

Piqsilaunngitillugu: 4/19/2015 Piqsilauqtillugu: 4/27/2015

Aujakkut sikurlu sikuliuliqtuviniq Ualinikkut ukiungulauqtumi. (ajjinnguat: H. Melling)

Attuaqattautijut Siku Anuriuluit sikuni tuluqattautititsijunnaqtut, sikulluliulirluni unuqtuni Km silingniqarluti.

Siku surattiqsimajuq, Ualinirmiut Tariungani, 
Upirngaksaaq 2006.

ANURIALUIT AMMA AKTUAQARNINGIT

AJJIGIIQATTANNGINNINGA AMMA ASIJJIQTUT TARIURJUARMI ingirratitauvut isiqpalliajuni amma 
asiujijaujuni aulajunnautini. Ukiuqtaqtuup imangit aulajunnautitaasuut siqinirmi taimaigunnaqtillugu, 
aulajjanirmut (aulaujuminngaaqtuq) aulajunnauti ulinniujuni tininniujunillu anurinillu. Pijjutinga 
Ukiuqtaqtuq nillasunninganut amma sikusimaninganut akaunngiliurutauvuq ajjigiinnginniujunit nunarjuap 
qitippasiani amma ukiuqtaqtumiittuni isiqpalliajuni amma asiujijaujuni aulajunnautini. Nunarjuap 
qitia aksualuk siqinirmi aulajunnautiqasuuq arraagulimaaq, nunarjuap qajjunnguangi ukiukkutuaq 
siqinnirviusuuk amma uunaqtumi tarraqtuutitut qilangmuuqqaisuuq nuvujataqanngitillugu ukiukkut. 
Tariurjuap anurimut aulajunnautitaarninga anurirjuarninngaapaluktuk tamainni. Taanna pijjutigillugu, 
tukisigiarutit anurialungnu atuutiqanniqsaujuq tariurjualirijinut tukisigiarutini anurituinnarmi. 

Uumajuqarviujut pimmariuningit
Uumaniqaqtut aktuqtauningit anurialungmut Ukiuqtaqtuup imanginni ajjigiinngittummarialuit. 

Taimaiqattarningit aulajjaisuut tariup imangani amma sikuni iluanu, avalunganu, amma aniatittisuut 
Ukiuqtaqtumi, qanuinniujut Ukiuqtaqtuup uumajuralaanginnut sungiutaulluti. Anurialuit aulajjaisuut 
arraagutamaat sikuvallianirmi, sikuup pivallianingani, suqattinninga, amma pituqannguninga. Attuaningit 
matuiqattarninginnut matuqattarninginnullu aajurani sarvanillu maniilaliurningalu ajjiunngittumi 
sikuit ivujaunikuit iniksaliuvappuq taimainninganut ujjirnarniqpaangujuq Ukiuqtaqtumi imaani 
uumaniqaqtut najugarminit attuaqatigiinninginni. Anurialuit sikumi ingirratittisuut, sanngijualut ingirraniit, 
ingiulialuillu, sukkaniqsami katiqsuisuut imaup qaangani taikkuninga ataaniittuni, taimainninganut 
uumatsiarinnaqtut itiniqsaminngaasuut qaapaanganut. Uumatsarinnaqtuqatuq qaapaanga ikajuqsusuuq 
attiniqpaami uumatitsinirmut angijumi, uumattiaqtumi tariuqjuarmi niqiksanit uiguliriiktunit. 

Isumaaluutaurjuaqtut
Asijjiqpallianiit Ukiuqtaqtulimaami anurialungnut, suunguningit, saqiningillu asijjiipallianiaqtuksauvut 

tariurjuarmut amma sikumut uumaniqarviujuni taakkunungalu uumaniqaqtut najugarminit attuaqatigiinninginni 
ikajuqtamini. Tukisiumaniqput sivuniksamit silarujuup silangani Kanataup imangani Ukiuqtaqtumi 
pigianngarninganiittuq.

Amigarijaujut maannaujuq qaujimajaujunit
Qaujinasuarnirmut anirnimiittuni silarujuup ingirraninginni anurinillu saqqittamini aaqqiksuqsimattiaqtuq. 

Piluaqtumi, nunarjualimaami anirnimi nauttiqsurnirmit atuqtuqariiqtuq silami nalauttaanirmut. Kisianili, taanna 
atuqtauqattaqtuq piuluanngittuq tariurjuani nunami piuniqsaulluni, amma Ukiuqtaqtuq nauttiqsuqtausimajuq 
ukiunut kassiinnarnut nunagijat asinginni. Qaujimaniqarniq pijjutaujunit anurirjuani Ukiuqtaqtulimaami 
piusivaalliqtaujunnarajaqtut. 

NUATAUSIMAJUT NAKINNGAARNINGIT

–  Qangattaqtitausimajukkut Ajjinnguat: Ajjinnguaq 
saqqijaattiaqtuq NASA Nunarjuarmi qimirruarutikkut.

– Ajjinnguaq atuinnautitaujuq taakkununga NOAA-ESRL 
Qaujisarnilirijikkunni, Puultu Kaaluraatu ikiaqqivingani uvani 
https://www.esrl.noaa.gov/psd/; Kalnay et al., “The NCEP/
NCAR 40-Year Reanalysis Project.” Bull. Amer. Meteor. 
Soc. 77, 437-470, 1996.

NCEP Nuas Amialika Aviktuqsimajuq 
Qaujisakkannirniq
1000 mb Anuriup Ingirraninga  
(miita/tittakulungmut) 
Avittuqsimajuq Anginiqpaami

Mappiqtugaq Saangajuq: Qaaqangit puqtujuutiit sirmingillu Ausuittuup  
Uangnangani Qikiqtaalungmi tariummuungajut. (ajjinnguaq: David Noton Ajjiliuriji)

NUATAUSIMAJUT NAKINNGAARNINGIT

– Nunannguarluatarmut Nuatausimajut amma Haski Tasiq Ajjinnguaq: Esri, 
DigitalGlobe, GeoEye, Earthstar Geographics, CNES/Airbus DS, USDA, USGS, 
AeroGRID, IGN, ammalu Nunannguani (GIS) Atuqtuaqtiujuni.

Piani Ikirasanga, Ausuittuup Uangnangani Qikiqtaaluk

– NASA Nunarjuarmi qimirruarutikkut 

UKIUQTAQTURJUAQ, 
UKIUQTAQTUR ALAAQ 

KINGUNITTINNI NUNANNGUAT takuksautittisimajut 
saqqijaaqtunit aktuiniqaqtuni Kanataup imangani Ukiuqtaqtumi 
avatingani anginiqaqtuni hannalagasangni tausantinut Km, 
iqqaillu aaqiumaningit, sikuup qanuittuuninganut, ingirraniit, 
imaqquqtuniit, ulinniit tininniillu, amma piqsiit. Taakkua 
attuaqatigiinningit aaqqiksuittiaqsimajut tallimani tariurjuarni 
takuksaujut nunannguami aviktuqsimajut pigianngarningani. Kisianili, 
aksururningit taakua attuaqatigiiktut saqqiijunnaqtut ajjiunngittuni 
tariuq qanuilinganinganut amma imaani uumajuqarviujumi mikiluaqtuni 
takujaujunnanngitut nunanngani tavvani saqqitaujuni. Pingasut 
uuktuutigijaujunnaqtut unuqtuni tavvani saqqijaaqtitaujut. 

Piani Ikirasanga
Piani Ikirasanga 30 km silingnili kangiqsuarjuulluni qitiqpasingani 

ilutuniujumi Kanatami Ukiuqtaqtumi Tunngavingani. Ingirraniit 
aulataujut uliqattarninganut tiniqattarninganullu tamaani amma 
ikkaniqsani ikirasarni nigiqpasianu sanngijut (1-mit 2-mut miita/
tittakulungmut). Atlaantik imanga tikiutisuuq sivituninginni 
ujarallaajuni nigiqpasiani amma uangnaqpasiani itiluarma ingirranirmut 
ilutunitt qaangagut, aulajunnautinga uliqattarniup tiniqattarniullu 
sannginingit katiqatiqatittisuuq Pasivik amma Ukiuqtaqtuup 
imanginni ikkarninginnulli ilutuniit qaangiirunnaqtut. Katiqattarningit 
tappaungaqtitsijjuumisuuq uunajungniujumit Atlaantik imagani 
qaanganut, uunaqsiillumi sikuup tuvangani. Tariurjuap uunarninga 
sikuup aniglivallianingani nuqqangatitsisuuq taqqini niglasuktillugu 
amma sukkaliniqsami sikuqarunniiqtitsisuuq qanigijaani sikuiliqtillugu. 
Sikusimaluannginninganut aiviit ukiukkut tamaaniisuut-iningit 
ilangit sikuqanngittiammarisuut – uumanattiarniqsaq nattirnut, 
nanurnut, tariurmiunullu tingmianut. Saangijumi uliqattarninga 
tiniqattarningalu Piani Ikirasangata qanigijaani attiniqsaq 1,000 km², 
mikittuq Kanataup imangani Ukiuqtaqtumi, kisiani uumajuqarviuninga 
pimmariurjuaqtuq mikininga ungataaluanut. Taimaassainnarlu 
qanuilinganingit taimapangmijut ikirasangni asinginni ilainnakulunginni 
kanangnangani Kanatami Ukiuqtaqtumi Tunngavingani.

Kangiqsukutaat Ausuittuup  
Uangnangani Qikiqtaaluk nigiani

Kangiqsukutaat Ausuittuup Uangnangani Qikiqtaaluk nigiani 
aqqutiuvut sirminut Ausuittuup Imanganuuqattalauqtuni. Ausuittuup 
Inuqutingit pimmariugusuktut, Taana Nigiani Kaip Kangiqsukutaaq 
nattirasuvvittiavaugijaulluni. Tuugaaliit amma tariurmiut tingmiat 
tamaaniigajungniraqtausuungummijut. Tauvani uumattiarningit –  
tunngavigijauningit niqiksanit uiguliriiktunit – pijjutiksalluatausuuq katiqsuqsimaunninginni uumattiarningit 
anginiqsami tariurmi uumatsiarinnaqtunit saqqittuqasuungummat imarni. Uumatsiarinnaqtut nakinngaarningit 
itiniqsaninngaaqtut imani suuqaimma taakua aqajait sukkalijumi pirusuungummata imaup qaangata 
qanigijangani. Qaujisaqtiit sikumi atuqattaqtut nalunaikkutaulluni uumatsiarinnaqtut tappaungavallianinginni 
suuqaimma itiniqsaq imaq Ukiuqtaqtumi uunajunniqsausuuq amma uumatsiarinnaqtuqarniqsaulluni 
imaup qaatuinnangani. Qaujisarniit saqqiisimajut uunajuqtuq imaq Nigiani Kaip Kangiqsukutaami imaup 
qaanganuurninga, saattumi sikutittisuuq ukiukkut marrunnillu asinginni kangiqtukutaanit. Qaujisarniq 
saqqiivuq uliqattarniup tiniqattarniullu ingirraninga ilutunirmut (ilutuniq) kangiqtukutaap isirianga 
pijjutausuuq tappaungaiqqanirmi, kisiani kangiqtukutaalimaat taimaak aktuqtausimajjaanngittut.

Haski Tasiit
Haski Tasingit tallimaujut kuukpalliajut Livupuu Tasiujanganut 

tauvani Ualinirmiut Tariungani, Tuktujaaqtuup amma Inuuviup 
qanigijanginni. Haski Tasingit aviksimajut Ualinirmiut Tariungani 
ikkaktukulungmut ilutujumi tisamani miitani itiniqaqtumut, 
sikusimasuungulluti tisamaujuqtunut taqqinut ukiup iluani. Tasiit 
ajjiunngittumi uumaniqaqtut najugarminit attuaqatigiinninginni, 
katiqsuqattarninginni imattiavaup kuungninga amma tariup 
imangani tariurmi. Pijjutigillugu ajjigiinngittumi tariuquqtunninginni, 
tasiit najuqtaujuut iqalungnut ajjigiinngittunut, tariurmiutanut, 

imattiavangmut suvaijariaqattaqtut, amma ilanginnut 
imattiavangmiutanut uumajunut. Iqaluit suvaijaqattaqtut tasirni, 
ukiuqpaktuti tauvani, amma niqiksaqsiurnirmut. Qilalugait tauvani 
niriqattaqtut aujakkut. Ilaannikkut, qilalugait tasirmuuqattaqtut 
ukiuksaakkut sikuvalliatillugit aqqutiksarivaktangit tariurmut. 
Inigijanga kiinaujjanirmut amma iliqqusirmut pimmariugijaujuq 
Inuvialungmiunut, atuqtaujummariuvangma angunasunnirmut, 
iqalugasungnirmut, mikigiannirmut, ingirranirmullu. 

